
పరమయోగివిలాసము.













నలయుచుఁ బోవ [1]కాళ్ళాడకయుండఁ 

గలఁగి మిక్కిలి కన్నకడుపుగావునను 

గన్నీటిసెలయేటికాలువ లుబ్బి 

చన్నుగొండలమీఁద జాలువారంగ 

హా! కుమారక! యంచు నవనిపై వ్రాలె 

నాకారియును నట్ల యవశుఁ డై తెలిసి 

నెఱిఁ దక్కి తామరనెమ్మోము వాడ 

నెఱిగొప్పు వీడఁ గన్నీరు బిట్టడరఁ 

బదకింకిణులు గేరఁ బయ్యెద జాఱ 

సదరుడెందముమీఁదిహారముల్ చెదర 

మహితనందన శోకమగ్న యై మున్ను 

మహి నున్న యలచంద్రమతియును బోలె 

నిలఁ బొరలుచు నున్నయింతి లాలించి 

తెలిపి కేలునఁ గేలు దెమలించుకొనుచు 

నడలుచు సుతుఁ డున్నయటఁ జూచి కన్న 

కడుపు గావున సాధ్వి క్రమ్మఱఁ బలికె 

నేఁచి యింతఁగ బెంచి యెలమి నోవిడిచి 

యేచింతయెఱుఁగని యీపసిబిడ్డ 

నీచింతక్రిందట నిటు పాఱవైచి 

యేచింత మఱలి నేనింటి కేగెదను






	↑ కాళ్ళాడక దండ.

		 ఈ పేజీలో చివరి మార్పు 8 మే 2020న 08:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

